?.? Bwyd a Diod Cymru ‘{)@ Bwyd a Diod Cymru
QL Clwstwr Bwyd Mor Food & Drink Wales
®®¥® rood & Drink Wales
Seafood Cluster
DATGANIAD I'R WASG 4 EBRILL 2023

BWYD MOR CYMREIG | SERENNU MEWN SIOE FYD-EANG

Bydd Bwyd Mor Cymreig yn dyblu ei bresenoldeb y mis hwn yn nigwyddiad byd-
eang mwyaf y diwydiant bwyd mér - Seafood Expo Global (Ebrill 25 - 27).

Yn cael ei gynnal yn Barcelona, bydd mwy nag 80 o wledydd yn arddangos yn y
digwyddiad, a welodd fwy na 1,550 o gwmniau yn 2022 yn cystadlu am sylw bron i
27,000 o weithwyr proffesiynol y diwydiant yn chwilio am bopeth o fwyd mor i offer
prosesu.

Mae’r ddinas Sbaenaidd yn ganolbwynt bwyd mér Ewropeaidd mawr, ac mae
Seafood Expo Global yn dychwelyd am ail flwyddyn i Fira Barcelona Gran Via Venue
- un o'r lleoliadau arddangos mwyaf yn Ewrop.

Yn fwy helaeth nag unrhyw Expo blaenorol, mae digwyddiad 2023 yn cwmpasu mwy
na 49,000 metr sgwar net o ofod arddangos ac mae 23% yn fwy na digwyddiad y
llynedd.

Dywedodd Lesley Griffiths, Gweinidog Materion Gwledig a Gogledd Cymru, a’r
Trefnydd: “Mae Seafood Expo Global yn ddigwyddiad pwysig lle gall busnesau bwyd
mor Cymru arddangos eu cynnyrch gwych.

“Bydd presenoldeb yn Barcelona yn dod &'r diwydiant Cymreig i sylw cynulleidfa
ryngwladol a darpar gwsmeriaid.”

Mae’r stondin sy’n cael ei hariannu gan Lywodraeth Cymru yn cael ei chydlynu gan
Glwstwr Bwyd Mér Bwyd a Diod Cymru, a bydd pedwar cwmni’n teithio i Sbaen ar
gyfer y digwyddiad. Bydd Ross Shellfish Ltd a South Quay Shellfish yn ymddangos
am y tro cyntaf yn Barcelona a bydd yr arddangoswyr sy’n arddangos am yr ail dro,
The Lobster Pot ac Ocean Bay Seafoods, yn ymuno a nhw ar y stondin.

Bydd ymwelwyr & stondin Bwyd Mor Cymru (rhif 4C301) yn cael rhagflas o’r hyn
sydd gan Gymru i'w gynnig, trwy garedigrwydd y cogydd Harri Alun o Westy enwog
Carden Park.

Tra byddant ar y stondin, byddant hefyd yn gallu clywed mwy am waith Clwstwr
Bwyd Mo6r Cymru — prosiect a hwylusir gan Cywain sy’n annog cydweithio ymhlith
cwmniau ac unigolion yn y diwydiant bwyd mor.



Mae Jason Thomas o gwmni ‘South Quay Shellfish’ yng Nghaergybi yn edrych
ymlaen at y digwyddiad. Dywedodd, “Fe fum yn y Seafood Expo Global rai
blynyddoedd yn 6l pan gynhaliwyd hi ym Mrwsel, felly bydd mynd i Barcelona yn
brofiad newydd i ni. Bydd yn gyfle grét i gyfarfod a chwsmeriaid hen a newydd, ac i
glywed am ddatblygiadau cyffrous o fewn y diwydiant bwyd mér.”

Dywedodd Nia Griffith, Rheolwr Clwstwr Bwyd Mér Gogledd Cymru, “Roedd Seafood
Expo Global y llynedd yn liwyddiant mawr — yn enwedig gan ein bod yn dal i ddod
allan o’r pandemig Covid-19.

“‘Rydym yn falch iawn o fod yn 6l yn Barcelona ar gyfer digwyddiad eleni a chynyddu
presenoldeb Cymru a dyblu nifer y busnesau bwyd mér Cymreig sy’n ymddangos ar
ein stondin.”

Diwedd.

NODIADAU | OLYGYDDION

CAPSIYNAU LLUNIAU:

Llun 1: Stondin Bwyd M6r Cymru yn y Seafood Expo Global 2022.

Llun 2: Arddangosfa o fwyd moér Cymreig yn Seafood Expo Global 2022.
Llun 3: Bydd y Cogydd Harri Alun ar stondin Bwyd Mér Cymru (4C301).

Am ragor o wybodaeth am Ross Shellfish Ltd, ewch i:
https://www.facebook.com/rossshellfishbigorneaux

Am ragor o wybodaeth am South Quay Shellfish, ewch i:
https://www.facebook.com/people/South-Quay-
Shellfish/100063589103326/?paipv=0&eav=AfakKmbSYqg4dhADdzPzcKLITVJypFOu
CIEFnFHWRJKBmMfT6BQoW1vZEpa7wLiFy-lh08& rdr

Am ragor o wybodaeth am The Lobster Pot, ewch i: www.thelobsterpot.com

Am ragor o wybodaeth am Ocean Bay Seafoods, ewch i:
www.oceanbayseafoods.co.uk

Cywain

Mae Cywain yn gweithio gyda chynhyrchwyr bach a chanolig i hwyluso datblygiad,
twf ac ymwybyddiaeth o fwyd a diod o Gymru. Mae'r meysydd y canolbwyntir arnynt
yn cynnwys helpu i ddatblygu gweledigaeth a chapasiti, ychwanegu gwerth at
gynhyrchion, gwella gwerthiant a thargedu marchnadoedd newydd.

Mae Cywain yn brosiect a ddyluniwyd ac a ddatblygwyd gan Menter a Busnes ac
sydd wedi derbyn arian drwy Gymunedau Gwledig Llywodraeth Cymru - Rhaglen
Datblygu Gwledig 2014-2020 a ariennir gan Gronfa Amaethyddol Ewrop ar gyfer
Datblygu Gwledig a Llywodraeth Cymru.

https://menterabusnes.cymru/cywain/

Mae Cywain hefyd yn arwain ar Glwstwr Bwyd Da Cymru, y Clwstwr Mél a’r Clwstwr
Bwyd Mér, gan dargedu busnesau sydd wedi’'u sefydlu ers tro sy’n awyddus i hybu
twf busnes drwy rwydweithio a chydweithio.

Menter a Busnes

Sefydlwyd Menter a Busnes ym 1989 ac mae wedi tyfu i fod yn un o gwmniau
datblygu economaidd mwyaf Cymru. Mae’r brif swyddfa wedi ei lleoli yn Aberystwyth
ac mae’n arbenigo mewn cefnogi busnesau newydd, twf busnes, amaethyddiaeth,
datblygu sgiliau a sectorau bwyd a diod ledled Cymru. Mae'n rheoli nifer o raglenni
ar ran Llywodraeth Cymru gan gynnwys Cyswllt Ffermio a Cywain.
https://menterabusnes.cymru/

Am ragor o fanylion, cysylltwch a:

Nia Griffith

Rheolwr Clwstwr Bwyd Mér Gogledd Cymru - Cywain
079612 05314

nia.griffith@menterabusnes.co.uk

